
pradésannja, samalih poenapi makawinannja ninggal désa, amoerang-moerang lampah padéwékan pisan. Raris katoetoerang antoek I Soedana sapriindiknjané sami, saking pangawit doemoegi ipoen raoeh ring oemah Mén Sockarsi poenika. Taler tan lali ipoen
noetoerang wastan ipoené I Soedana. Mawastoe satoengkebing
pacemahan Mén Soekarsiné, kapiwelasan pisan manahipoené, doek
miragi toetoer 1 Soedana poenika, Pamoepoet mapadjar Mén Soekarsi malih, sada banban aloes, mitoetoerin I Soedana.

— ,,Nah, lamoena kéto tjening Soedana, mémé toeah mapangedihan tekén tjening, dini soeba tjening keneng-kenengin, anggo
mémé mémé-méméan kaliwat latjoer. Apa dja peloet ban méme
nglebengang kalih ngadakang, kéto kanggoang, gelarang kalatjoeran méméné. Boeina ada to boeka Ni Loeh, adin tjeningé, anggo
ija adi melah-melah. Eda njen tjening boein matinggal oeli dini,
idepan déwék tjeningé ngoembara di tengah alas goenoengé,
ditoe-ditoe di sing-asing djalané.

Nah, akéto tjening ingetang pesan!”

Sawiréh I Soedana anak alit baoe matoewoeh akoetoes tiban,
kénginan tan oening ipoem nimpalin baos, sakéwanten ling anggén ipoen njacerin pitogtoer Mén Soekarsi poenika.


KADJENEKAN.
Inggih gelising satoea, irika mangkin I Soedana kadoedoek antoek Mén Soekarsi, panjamajangipoen ring pianakipoené loeh, sané mawasta Ni Sockarsi. Sawiréh Ni Soekarsi masekolah, kénginan
I Soedana taler kasekolahang sareng-sareng ring Ni Soekarsi. Saking kaselegan kalih kadjemetan ipoené maladjah, kadadosan ngataoen pangkatipoené moenggah. Ring sekolahan I Soedana kaasihin antoek i para moerid, santoekan ipoen oening pisan ngalap
pitresnan timpal, darma toerin dana, toer asing solahanga kalih raosanga, satata angoelangoenin. Sangkaning katelebanipoené maladjah, poenika doeaning asing-asing poeroekin ipoen, gelis oeningin
ipoen, poenika mawinan wantah petang tiban ipoen masekolah.


Doek ipoené masekolah, satata ipoen anoet sadoeloer ring Ni Soekarsi, medal mantoek sinarengan kéwanten, tan nahen kasah satindak, sakadi anak sampoen poepoeting pasoebaja, patjang sareng- 

